
ТЛУМАЧАЛЬНАЯ ЗАПІСКА 
 
Падрыхтоўка спецыяліста-культуролага ў адпаведнасці з 

сучаснымі патрабаваннямі прадугледжвае авалоданне ведамі 
па пытаннях развіцця асобы ў межах сусветнай і айчыннай 
культуры, а таксама заканамернасцей і дынамікі яе гістарыч-
нага развіцця. 
Вучэбная дысцыпліна «Асоба і культура» з’яўляецца важ-

най складаючай адукацыйнага культуралагічнага цыкла і на-
кіравана на фарміраванне ў студэнтаў сістэмных ведаў і ўяў-
ленняў аб культурагенезе асобы, асаблівасцях яе развіцця ў 
розных тыпах грамадства, эвалюцыю ўяўленняў пра чалаве-
ка, індывідуальнасць, асобу. 
Сувязь з іншымі дысцыплінамі ажыццяўляецца з улікам 

тэарэтычных дасягненняў замежнай і айчыннай культурало-
гіі, этналогіі, культурнай антрапалогіі і сумежных дысцыплін. 
Выкладанне дысцыпліны дазваляе выпрацаваць у студэн-

таў аб’ектыўныя падыходы да ацэнкі праяўленняў асобы ў 
розных культурах, у тым ліку і беларускай, дапамагае ў фар-
міраванні патрыятычных і грамадзянскіх якасцей, ідэалагіч-
ных установак студэнтаў. 
Мэта курса – фарміраванне сістэмы ведаў аб развіцці асо-

бы, спецыфікі яе фарміравання і рэалізацыі ў сусветнай і ай-
чыннай культурах. 
Задачы курса: 
– засваенне студэнтамі паняццяў і тэрміналогіі вывучаемай 

дысцыпліны; 
– азнаямленне з асноўнымі канцэпцыямі развіцця асобы ў 

культуры; 
– фарміраванне ў студэнтаў уяўлення аб дынаміцы, тэндэн-

цыях і асаблівасцях развіцця асобы ў культуры; 
– азнаямленне з гістарычнымі асаблівасцямі развіцця асо-

бы ў культуры; 
– засваенне ведаў аб механізмах станаўлення асобасных 

якасцей чалавека пасрэдніцтвам міжкультурнай камунікацыі. 
У выніку вывучэння дадзенага курса студэнты павінны 

ведаць: 
– асноўныя этапы развіцця асобы ў сусветнай культурнай 

прасторы, іх асаблівасці; 

– асноўныя канцэпцыі фарміравання і жыццядзейнасці асо-
бы ў культуры; 

– асаблівасці станаўлення асобы ў беларускай традыцыі. 
Умець: 
– характарызаваць асноўныя этапы станаўлення і развіцця 

асобы ў культуры; 
– вызначаць месца і ролю асобы ў беларускай культуры ў 

агульнаеўрапейскай і сусветнай культурнай прасторы; 
– аналізаваць канцэпцыі развіцця асобы чалавека ў куль-

туры; 
– характарызаваць асаблівасці культурнай дынамікі ста-

наўлення асобы; 
– аналізаваць асноўныя тыпы асобы ў мінулых і сучасных 

рэгіянальных і лакальных культурах; 
– характарызаваць вядучыя канцэпцыі фарміравання і раз-

віцця асобы ў кантэксце сусветных культур. 
Метады (тэхналогіі) навучання 
Да эфектыўных педагагічных методык і тэхналогій, якія 

садзейнічаюць далучэнню студэнтаў да пошуку і выкары-
стання ведаў, набыццю вопыту самастойнага вырашэння за-
дач, адносяцца: 

– тэхналогіі праблемна-модульнага навучання; 
– тэхналогіі вучэбна-даследчай дзейнасці; 
– праектныя тэхналогіі; 
– камунікатыўныя тэхналогіі (дыскусіі, прэс-канферэнцыі, 

вучэбныя дэбаты і іншыя актыўныя формы і метады); 
– метад аналізу канкрэтных сітуацый. 
Для кіравання вучэбным працэсам і арганізацыі кантроль-

на-ацэначнай дзейнасці выкладчыкам рэкамендуецца выка-
рыстоўваць рэйтынгавыя, крэдытна-модульныя сістэмы ацэн-
кі вучэбнай і даследчай дзейнасці студэнтаў, варыятыўныя 
мадэлі кіруемай самастойнай працы, вучэбна-метадычныя 
комплексы. 
У мэтах фарміравання сучаснай сацыяльна-асобаснай і са-

цыяльна-прафесійнай кампетэнцыі выпускніка ВНУ ў прак-
тыку правядзення семінарскіх заняткаў мэтазгодна ўкараняць 
методыкі актыўнага навучання, дыскусійныя формы. 
У адпаведнасці з вучэбным планам на вывучэнне дысцы-

пліны «Асоба і культура» прадугледжана ўсяго 56 гадзін, з іх 
40 – аўдыторныя заняткі (лекцыі – 20, семінары – 20). Рэка-
мендаваная форма кантролю – залік. 

ПРЫКЛАДНЫ ТЭМАТЫЧНЫ ПЛАН 
 

Колькасць 
аўд. гадзін 

 
 

Тэмы 

ус
яг
о 

ле
кц
ы
і 

се
мі
на
ры

 

Уводзіны 2 2  
Тэма 1. Актуальнасць даследавання феномена «асо-
ба» і «культура» 

4 2 2 

Тэма 2. Чалавек у першабытнай культуры і культу-
ры Старажытнага Усходу 

4 2 2 

Тэма 3. Чалавек у культуры Антычнасці і Сярэдня-
вечча 

4 2 2 

Тэма 4. Чалавек культуры Адраджэння і Новага часу 4 2 2 
Тэма 5. Чалавек у культуры ХХ ст. 4 2 2 
Тэма 6. Рускі (усходнеславянскі) тып асобы і сама-
бытнасць агульнарускай культуры. Асоба ў беларус-
кай традыцыі 

4 2 2 

Тэма 7. Персаналісцкія канцэпцыі асобы (Э. Мунье, 
Ж. Лакруа, П. Рыкёр і інш.) 

4 2 2 

Тэма 8. Дыялагічныя канцэпцыі развіцця асобы 
(Э. Левінас, С. Франкл, М. Бахцін, В. Біблер і інш.) 

4 2 2 

Тэма 9. Экзістэнцыяльныя ўяўленні развіцця асобы 4 2 2 
Тэма 10. Мужчынскае і жаночае ў разуменні асобы 
(О. Вайнінгер) 

2  2 

Разам… 40 20 20 

ЗМЕСТ ДЫСЦЫПЛІНЫ 
 

Уводзіны 
 

Мэта дысцыпліны і яе задачы. Месца дысцыпліны ў сістэ-
ме прафесійнай падрыхтоўкі студэнтаў, сувязь з іншымі дыс-
цыплінамі. Вучэбна-метадычнае забеспячэнне. Арганізацыя 
СРС. Формы кантролю. 
Чалавек – творца, носьбіт і тварэнне культуры. Паняцці 

«індывід», «асоба», «чалавек». Адметныя асаблівасці паняц-
цяў «індывід» і «індывідуальнасць». Асобасны ўчынак – ад-
казнасць – асоба. Чалавек – асоба. Сацыяльная скіраванасць 
асобы. 

 
Тэма 1. Актуальнасць даследавання феномена 

«асоба» і «культура» 
 

Эвалюцыя ўяўленняў пра чалавека, індывідуальнасці, асо-
бы. Гісторыя паняццяў «асоба» і «культура». Асноўныя куль-
туралагічныя працы па праблеме станаўлення і развіцця асо-
бы ў культуры. Сацыяльная роля асобы ў грамадстве. Ма-
ральныя ідэалы і сістэма сацыякультурных каштоўнасцей. 
Мараль і маральнасць у сістэме культуры. 

 
Тэма 2. Чалавек у першабытнай культуры 

і культуры Старажытнага Усходу 
 
Касмацэнтрызм і міфалагічная выява свету. Хаос і Космас 

– праблемы сусветнай гармоніі. Працэс гамінізацыі. Перша-
бытная культура: гамагеннасць, сінкрэтычнасць, табуіраван-
не. Прынцып пераймання ў прыроды. Культура Старажытнага 
Усходу: культура Старажытнага Егіпта, культура Месапата-
міі, культура Індыі. Спецыфіка светаразумення і светаўспры-
мання. Асаблівасці сацыяльнага ладу і паўсядзённага жыцця. 
Асноўныя каштоўнасці, ідэалы і нормы. 

 
Тэма 3. Чалавек у культуры Антычнасці і Сярэднявечча 

 
Агульная характарыстыка культуры Старажытнай Грэцыі. 

Асноўныя каштоўнасці, ідэалы, нормы старажытнагрэчаскага 

грамадства. Антрапацэнтрызм (Пратагор). Ідэя гарманічнага 
развіцця асобы. Гуманнасць правасвядомасці старажытных 
грэкаў. 
Агульная характарыстыка культуры Старажытнага Рыма. 

Асноўныя каштоўнасці, ідэалы, нормы старажытнарымскага 
грамадства. Рацыяналізм і яго ўплыў на развіццё асобы. Ідэя 
грамадзянскага выхавання асобы (паняцце «сацыяльная дыс-
цыпліна»). 
Агульная характарыстыка культуры Сярэднявечча. Тэацэн-

трызм. Аскетызм. Хрысціянізацыя і яе ўплыў на фарміраван-
не і развіццё асобы. Рэлігійны фанатызм. З’яўленне манаскіх 
ордэнаў і іх уплыў на фарміраванне ідэальных якасцей асобы. 

 
Тэма 4. Чалавек культуры Адраджэння і Новага часу 

 
Агульная характарыстыка культуры Адраджэння. Зварот 

да антычнасці і змена светаўспрымання. Гуманістычнае ву-
чэнне пра чалавека і яго асноўныя характарыстыкі (Дж. Ма-
нэцці). Ідэя тоеснасці свету прыроды і свету культуры. 
Крызіс рэлігійнай выявы свету. 
Сацыяльна-палітычныя дэтэрмінанты фарміравання куль-

туры Новага часу. 
Асновы светапогляду і светаразумення гэтага перыяду. 

Культ навукі і тэхнікі. Секулярызацыя культуры і быту. Ас-
ноўныя канцэпцыі паходжання, развіцця і існавання чалавека 
(асобы) у свеце (Д. Дзідро, Вальтэр, Ж.-Ж. Русо і інш.). 
Уплыў культуры на станаўленне асобы. Ідэалы, каштоўнасці, 
нормы, сэнсы культуры Новага часу. 

 
Тэма 5. Чалавек у культуры ХХ ст. 

 
Агульная характарыстыка культуры XX ст. Асновы света-

погляду і светаразумення гэтага перыяду. Крызіс каштоўна-
сцей розуму, прагрэсу і самабытнасці свету ў познім інду-
стрыяльным грамадстве. Культура мадэрну як пошук новых 
духоўных асноў быцця. Асноўныя канцэпцыі паходжання, 
развіцця і існавання чалавека (асобы) у свеце. Уніфікацыя 
культуры і яе ўплыў на станаўленне асобы. Ідэалы, каштоў-
насці, нормы, сэнсы культуры XX ст. 

Феномен постмадэрнізму і яго адметныя ўласцівасці. Рост 
культурнай разнастайнасці. Узаемадзеянне культур, міжкуль-
турная камунікацыя. Дыялог культур. Варыянты існавання 
асобы ў межах культуры постмадэрнізму. Асноўныя канцэп-
цыі паходжання, развіцця і існавання асобы (Ж.-Ф. Ліатар, 
Ж. Дэлёз і інш.). 
Масавае грамадства і культура. Тэхналагічныя і сацыяль-

ныя дэтэрмінанты фарміравання чалавека масавай культуры. 
Механізм масавай культуры і яе функцый. Футуралогія аб 
глабальным мадэліраванні розных аспектаў развіцця і жыц-
цядзейнасці асобы. 

 
Тэма 6. Рускі (усходнеславянскі) тып асобы 
 і самабытнасць агульнарускай культуры.  

Асоба ў беларускай традыцыі 
 
Характарыстыка рускага тыпу асобы. Асноўныя канцэпцыі 

рускага тыпу асобы (У. С. Салаўёў, М. А. Бярдзяеў, А. Хамя-
коў і інш.), асноўныя яго катэгорыі і характарыстыкі. Асаблі-
васці светапогляду і светаразумення рускага тыпу асобы. 
Ідэалы, каштоўнасці, нормы, сацыяльныя зносіны ў агульна-
рускай культуры. 
Асаблівасці развіцця і фарміравання асобы ў гісторыі бела-

рускай культуры. Хрысціянскі гуманізм беларускіх асветні-
каў: Е. Полацкая, К. Тураўскі, К. Смаляціч, А. Смаленскі. 
Светапоглядныя канцэпцыі С. Буднага, В. Цяпінскага, А. Во-
лана і інш. Станаўленне і развіццё беларускай мовы, пісьмен-
насці і літаратуры як асноўных складальнікаў станаўлення 
асобы (М. Гусоўскі, Я. Вісліцкі). Асноўныя канцэпцыі развіц-
ця асобы ў беларускай традыцыі (І. Абдзiраловiч, М. Багда-
новіч, А. Цвікевіч і інш.). 

 
Тэма 7. Персаналісцкія канцэпцыі асобы 

(Э. Мунье, Ж. Лакруа, П. Рыкёр і інш.) 
 

Асоба ў персаналісцкай трактоўцы: адзінства трох асноў-
ных характарыстык (экстэрыарызацыя, інтэрыарызацыя і 
трансцэндэнцыі). Месца культуры ў асобасным развіцці чала-
века. Фундаментальная ідэя персаніфікацыі Бога і яе акцэн-
тоўка на непаўторнасць і максімальную каштоўнасць асобы. 
Асоба і яе духоўныя каштоўнасці – вышэйшы сэнс зямной 
цывілізацыі. Асноўныя тыпы свядомасці асобы (Э. Мунье). 
Воля і здольнасць да самавызначэння – асноўныя кампанен-

ты развіцця асобы. Культуратворчы працэс асобы (Ж. Ла-
круа). Прыярытэтнасць масавай культуры штодзённасці ў 
развіцці асобы. 

 
Тэма 8. Дыялагічныя канцэпцыі развіцця асобы 

(Э. Левінас, С. Франкл, М. Бахцін, В. Біблер і інш.) 
 
Дыялагічныя высновы станаўлення асобы і культурфіласо-

фія М. Бубера («Я» і «Ты», «Дыялог»). Культурныя ўстанаў-
ленні «Я – Ты», «Я – Яно». Дыялог як эмпатычныя адносіны. 
Дыялог з людзьмі і з Богам – асноўныя падставы для асобас-
най жыццядзейнасці. Канцэпцыя аўтэнтычных стасункаў па-
між асобамі і культурамі Э.Левінаса. Дыялог як сродак ства-
рэння культурных сэнсаў. Каштоўнасць Іншага. Прынцып 
«асіметрыі дыялагічнай прасторы». 

 
Тэма 9. Экзістэнцыяльныя ўяўленні развіцця асобы 

 
Жыццё асобы як цэнтральнае паняцце экзістэнцыяльнага 

падыходу. Асноўныя экзістэнцыяліі: быццё, свабода, трыво-
га, нішто і інш. Тыпы экзістэнцыяльных уяўленняў – рэлігій-
ны і атэістычны: рознае і супольнае ў іх. 
Рэлігійны экзістэнцыялізм. Экзістэнцыяльная камунікацыя  

К. Ясперса. Узроўні быцця асобы. Культурная функцыя чала-
века. 
Атэістычны экзістэнцыялізм. Ж.-П. Сартр: канцэпцыя фар-

міравання асобы. Свабода выбару і адказнасць чалавека. 
Быццё пад позіркам Іншага. Пагранічная сітуацыя. А. Камю: 
«абсурд» і выбар асабістай пазіцыі. «Абсурдны бунт». Гісто-
рыка-культурныя формы бунту. 

 
Тэма 10. Мужчынскае і жаночае ў разуменні асобы 

(О. Вайнінгер) 
 
Асноўныя кампаненты асобаснай свядомасці: вобласць рэ-

чаіснасці і індывідуальнае мысленне. Гістарычная трансфар-
мацыя паняццяў «ідэальны мужчына» і «ідэальная жанчына». 
Уплыў інтэнсіўнасці праявы мужчынскага і жаночага пачат-
каў на станаўленне асабістых якасцей чалавека. Асноўныя за-
коны жыццядзейнасці асобы. Псіхалагічныя тыпы мужчыны і 
жанчыны. Геніяльнасць асобы: сутнасць і асноўныя яе скла-
дальнікі (шматграннасць, самааналіз, назіральнасць). 

Пытанні да іспыту 
 
1. Чалавек – творца, носьбіт і тварэнне культуры. Чалавек. 

Індывід. Асоба. 
2. Актуальнасць даследавання феномена «асоба» і «куль-

тура». 
3. Эвалюцыя ўяўленняў аб чалавеку, індывідуальнасці, 

асобе. 
4. Узроўні праявы феномена «асоба» і «культура». 
5. Персаналісцкія канцэпцыі асобы (Э. Мунье, Ж. Лакруа, 

П. Рыкёр і інш.). 
6. Асобасныя якасці як фактар культурагенеза. 
7. Дыялагічныя канцэпцыі развіцця асобы (Э. Левінас, 

С. Франкл, М.Бахцін, В.Біблер і інш.). 
8. Экзістэнцыяльныя ўяўленні развіцця асобы. 
9. Атэістычная інтэрпрэтацыя станаўлення і развіцця асо-

бы Ж. Сартра. 
10. Абсурднасць чалавечага быцця (А. Камю). 
11. Блазнерства, юродзівыя. Смехавая культура. 
12. Мужчынскае і жаночае ў разуменні асобы (О. Вай-

нінгер). 
13. Экстравертны і інтравертны пачаткі ў асобы і ў культу-

ры (К. Юнг). 
14. Матрыярхат і патрыярхат. Сучасная гендарная прабле-

матыка і з’явы фемінізацыі ў культуры. 
15. Заходні і ўсходні тыпы «асобы» і «культуры». 
16. Натоўп, маса, класы і асоба. Масавая культура. 
17. Арыстакратыя, эліта, бамонд. Элітарная культура. 
18. Канцэпцыя Звышчалавека і яе інтэрпрэтацыя ў сучас-

най культуры. 
19. Культ асобы. Воля асобы. 
20. Постмадэрнісцкі падыход да вызначэння асобы. 
21. Уяўленні аб рэальнасці чалавечага быцця Ж.-Ф. Ліатара. 
22. «Шызафрэнічная» культура ў канцэпцыі Ж. Дэлёза. 
23. Этнапсіхалагічныя праблемы культуры. 
24. Чалавек у архаічнай культуры. 
25. Асоба ў культуры Старажытнага Усходу. Касмацэнтрызм. 
26. Чалавек у культуры Сярэднявечча. 

27. Чалавек культуры Адраджэння. 
28. Асобасная драма індустрыяльнага грамадства. Дэграда-

цыя асобы. 
29. Асоба ў таталітарных рэжымах. 
30. Актуальныя гледжанні на эвалюцыю асобы і яе роля ў 

касмагенезе. 
31. Асоба ў перыяд глабалізацыі. 
32. Асоба ў культуры постмадэрнізму. 
33. Вызваленне асобы. Права на шчасце, волю. 
34. Будучыня асобы. Сучасная інтэрпрэтацыя міфалагемы-

канцэпцыі вечнага вяртання. 
35. Рускі (усходнеславянскі) тып асобы і самабытнасць 

агульнарускай культуры. 
36. Асоба ў беларускай традыцыі. 

